Domperidone (10mg, 1mg/ml)

Apakah kegunaan Motidom
Motidom digunakan untuk melegakan
gejala-gejala loya dan muntah.

Bagaimana Motidom berfungsi
Motidom berfungsi dengan menghalang
bahan kimia di dalam otak yang
menyebabkan rasa loya dan muntah. la
juga meningkatkan pergerakan atau
pengecutan perut dan usus, untuk
memudahkan pergerakan makanan di
dalam sistem penghadaman anda.

Sebelum menggunakan Motidom

- Bila tidak boleh menggunakan

« Mengalami alahan terhadap bahan
aktif domperidone atau kepada bahan-
bahan lain dalam produk ini.

e Mempunyai tumor kelenjar pituitari di
bahagian otak anda yang menyebabkan
penghasilan hormon prolaktin
berlebihan.

« Mengalami penyakit hati tahap
sederhana hingga teruk.

» Mengalami sakit jantung

« Saluran gastrousus berdarah, tersumbat
dan berlubang.

« Jika anda ada mengambil sesetengah
ubat- ubatan (Rujuk bahagian “Jika
mengambil ubat-ubatan lain™)

Penggunaan Motidom adalah tidak
digalakkan untuk pencegahan rutin
muntah selepas pembedahan atau untuk
pengambilan jangka lama lebih daripada
12 minggu.

- Sebelum mula menggunakan
Motidom Maklumkan kepada doktor
anda sekiranya anda:

¢ Mengalami masalah buah pinggang

« Ketidakseimbangan elektrolit

* Mengalami alahan terhadap ubat-
ubatan lain, makanan, bahan pengawet
atau bahan pewarna.

Sekiranya anda tidak pasti sama ada
anda perlu mula mengambil produk ini,
dapatkan nasihat daripada doktor anda.

- Jika mengambil ubat-ubatan lain
Sesetengah ubat dan Motidom
mungkin bertindak balas antara satu
sama lain. Jangan menggunakan
Motidom sekiranya anda sedang
mengambil ubat-ubatan tertentu untuk:
» Degupan jantung tidak teratur (contoh;
amiodarone)

» Gangguan psikologi (contoh:
haloperidol) atau masalah depresi
(citalopram, escitalopram)

* Antibiotik (controh: erythromycin,
levofloxacin, moxifloxacin,
clarithromycin, anti-kulat, anti-
malaria)

» Masalah pencernaan (contoh:
cisapride)

» Alahan atau selsema (contoh:
antihistamine)

o Kanser

Maklumkan kepada doktor anda

sekiranya anda mengambil:

e Ubat untuk penyakit jantung
(diltiazem, verapamil)

« Antibiotik(Azithromycin,
roxithromycin)

- Semasa mengandung dan menyusu
bayi

Maklumkan kepada doktor sekiranya

anda mengandung, mengesyaki anda

telah mengandung atau bercadang untuk

mengandung. Pengambilan Motidom

tidak disyorkan semasa mengandung.

Maklumkan kepada doktor sekiranya
anda sedang menyusu atau bercadang
untuk menyusu. Penggunaan Motidom
tidak disyorkan untuk ibu yang sedang
menyusu. Hal ini kerana sebahagian
kecil ubat tersebut boleh dirembes ke
dalam susu ibu.

Penggunaan Motidom hanya boleh
diberikan terhadap bayi di bawah
pengawasan perubatan yang teliti dan
apabila pakar perubatan berpendapat
bahawa manfaat ubat ini melebihi risiko
terlibat.

Cara menggunakan Motidom
Anda mesti sentiasa mengambil
jumlah Motidom yang paling rendah
dan sesuai untuk anda dan tidak perlu
mengambilnya untuk jangka masa
yang lama daripada yang perlu.

Walaupun dos Motidom tertera di
bawah, doktor anda boleh
menyelaraskan dos mengikut
keperluan anda.

Motidom paling berkesan jika diambil
15-30 minit sebelum makan.

Dewasa, remaja (berumur 12 tahun ke
atas) dan kanak-kanak yang
mempunyai berat 35kg ke atas:

Ambil 1 biji tablet atau 10ml, 3 hingga
4 kali sehari. Jangan ambil melebihi
40mg/sehari.

Suspensi oral: ambil : Ambil 10 mL
suspensi, 3 atau 4 kali sehari. Jangan
ambil lebih daripada 40mL sehari (40
mg/hari).

Dewasa dan remaja yang mempunyai
berat kurang dari 35kg:

Suspensi oral: Beri 0.25 mililiter untuk
setiap kilogram berat badan 3 hingga 4
kali sehari.Dos maksima sehari ialah
1mg/kg tetapi tidak melebihi 35mg
sehari.

Bayi dan kanak-kanak berumur kurang
dari 12 tahun and berat kurang dari
35kg:

Keberkesanan Motidom belum diketahui
pada bayi dan kanak-kanak di bawah
umur 12 tahun dengan berat badan <35
kg.

- Berapa lama perlu digunakan
Teruskan pengambilan ubat ini selagi
anda diarahkan oleh doktor.
Kebiasaannya, tempoh masa rawatan
maksima tidak melebihi 1 minggu.

- Jika terlupa menggunakan

Ambil dos anda dengan segera apabila
anda teringat dan kemudian teruskan
mengambil Motidom mengikut jadual
seperti biasa. Jangan ambil dos berganda
untuk menggantikan dos yang anda
terlupa. la boleh mengakibatkan kesan
sampingan yang tidak diingini.

- Jika mengambil berlebihan (terlebih
dos)
Jika anda, atau sesiapa telah
mengambil Motidom secara berlebihan,
anda hendaklah segera pergi ke
Bahagian Rawatan Kecemasan Hospital
terdekat atau maklumkan kepada
doktor anda. Ini perlu dilakukan
walaupun tiada sebarang tanda
ketidakselesaan atau keracunan.




Bawa bersama bungkusan atau baki ubat
bersama anda.

Antara simptom terlebih dos ubat
Motidom termasuk mengantuk, agitasi,
gangguan kesedaran, sawan, disorientasi
dan pergerakan tidak terkawal.

Sila rujuk doktor atau ahli farmasi anda
sekiranya anda mempunyai sebarang
pertanyaan lanjut mengenai penggunaan
produk ini.

Semasa menggunakan Motidom

- Perkara yang perlu dilakukan

« Patuhi arahan doktor atau ahli farmasi
anda ketika mengambil ubat Motidom.
Jika anda tidak pasti, sila rujuk kepada
doktor atau ahli farmasi anda.

Jika anda merancang untuk mengambil
ubat baru, ingatkan doktor dan ahli
farmasi anda yang anda sedang
mengambil Motidom.

Perkara yang tidak boleh dilakukan
Jangan beri ubat ini kepada orang lain
walaupun mereka mempunyai keadaan
yang sama dengan anda.

Jangan guna Motidom untuk merawat
masalah kesihatan lain kecuali
diberitahu oleh doktor.

Perkara yang perlu diberi perhatian
Pening dan mengantuk merupakan
kesan yang didapati selepas
penggunaan domperidone. Anda
dinasihatkan untuk tidak memandu
atau mengendalikan mesin atau
melakukan sebarang aktiviti yang
berkaitan dengan kecerdasan mental
dan koordinasi sehingga anda
mengetahui kesan Motidom kepada
anda.

Motidom tablet mempunyai
kandungan laktosa dan mungkin tidak
sesuai untuk orang yang mempunyai
masalah intoleransi, penghasilan dan
penyerapan laktosa.

Kesan-kesan sampingan

Ubat-ubatan mempunyai kesan
sampingan. Motidom mungkin akan
menyebabkan kesan yang tidak diingini,
tetapi bukan semua orang akan
mengalaminya.

Maklumkan kepada doktor atau ahli
farmasi anda sekiranya anda mengalami
kesan-kesan sampingan seperti berikut:

e Gangguan psikiatri
- Dorongan seksual menurun, keresahan,
depresi, agitasi, kegelisahan

¢ Gangguan sistem saraf

- Mengantuk, sakit kepala, sukar untuk
duduk diam, pergerakan tidak
terkawal, sawan, pening

» Gangguan gastrousus
- Mulut kering, cirit-birit

¢ Gangguan kulit
- Ruam, kegatalan kulit

» Gangguan sistem reproduksi dan
payudara

- Penghasilan susu tidak normal, sakit
dada, tumbesaran buah dada pada
lelaki, tidak datang haid, kitaran haid
tidak tetap

e Gangguan umum
- Kekurangan tenaga

¢ Gangguan sistem imunisasi
- Reaksialahan termasuk kebengkakan
bawah lapisan kulit

e Gangguan mata
- Pergerakan bebola mata pada posisi

yang tetap, kebiasaannya ke atas.

« Gangguan jantung

- Rentak degupan jantung tidak sekata,
ritma jantung tidak normal, mati
mengejut disebabkan kegagalan
fungsi jantung.

« Gangguan buah pinggang dan urinary
- Pengekalan kencing

* Ujian makmal
- Ujian fungsi hati tidak normal, ujian
darah untuk prolaktin meningkat

Maklumkan kepada doktor atau ahli
farmasi jika kesan sampingan menjadi
serius atau terdapat kesan sampingan
lain yang tidak dinyatakan di sini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers —> Reporting
Side Effects to Medicines (ConSERF) or
Vaccines (AEFI)]

Cara penyimpanan dan pelupusan

Motidom

- Penyimpanan
Simpan di tempat dingin dan kering di
bawah suhu 30°C. Simpan di dalam
bungkusan asal untuk melindungi
daripada cahaya, haba dan
kelembapan.

Jangan simpan Motidom atau ubat-
ubatan lain di dalam bilik air, berdekatan

sinki atau tinggalkannya berhampiran
tingkap atau dalam kereta.

Jauhi daripada kanak-kanak.

- Pelupusan
Jangan guna Motidom yang telah

melebihi tarikh luput yang dicetak pada
kotak atau strip.

Jika anda diarahkan oleh doktor untuk
berhenti mengambil Motidom, atau ia
telah melebihi tarikh luput, tanya ahli
farmasi anda bagaimana untuk
melupuskan baki ubat tersebut.

Maklumat lanjut

- Rupa dan warna produk
Motidom Tablet berwarna putih,
berbentuk dwi-cembung dan bulat
dengan garis pembelahan pada satu
permukaan.
Motidom Oral Suspension 1mg/ml
adalah suspensi putih.

- Bahan-bahan kandungan

- Bahan Aktif

Motidom Tablet

Setiap tablet mengandungi 10mg
domperidone

Motidom Oral Suspension 1mg/ml
Setiap 5ml mengandungi 5mg
domperidone.

- Bahan tidak aktif

Motidom Tablet

Glycerine, povidone, sodium starch
glycolate, lactose monohydrate, talc,
magnesium stearate dan purified water.

Motidom Oral Suspension 1mg/ml
Saccharin sodium, sorbitol, myacide
SP, xanthan gum, microcrystalline
cellulose, carboxymethyl cellulose
sodium, concentrated raspberry juice,
propylene glycol, methyl paraben,
propyl paraben, polysorbate, alkohol dan
purified water.

- Bungkusan
Motidom Tablet

Dibungkus di dalam kotak yang
mengandungi 50 strip x 10 biji tablet.

Motidom Oral Suspension 1mg/ml
la dibungkus ke dalam botol 30ml.

- Nombor MAL
Motidom Tablet
MAL20021173AZ

Motidom Oral Suspension 1mg/ml
MALO06011683AZ



Pengilang

Motidom Tablet

T.O Chemicals (1979) Ltd.

280 Soi Sabaijai, Suthisarnwinijai Road,
Samsennok, Huay Kwang,

Bangkok 10320, Thailand.

Motidom Oral Suspension 1mg/ml
T.0. Pharma Co. Ltd

101, Soi Ladprao 124,

Ladprao Road, Philapphla,
Wangthonglang, Bangkok 10310,
Thailand.

Pemegang Pendaftaran Produk
IMEKS Pharma Sdn. Bhd.

No. 5 & 9, Jalan Udang Harimau 2,
Medan Niaga Kepong,

51200 Kuala Lumpur, Malaysia.

Tarikh kemaskini RiMUP

Nombor siri

